
RINGKASAN EKSEKUTIF

Landskap pada minggu ini memperlihatkan beberapa perkembangan
penting dalam dan luar negara. Secara ringkasnya terdapat tiga sudut

pandang utama dalam landskap minggu ini, iaitu:

1.

Kerajaan Pakatan Harapan (PH) dalam wusaha memperkukuhkan
kedudukannya di peringkat akar wumbi khususnya di negeri
pembangkang.

Malaysia meningkatkan kerjasama antarabangsa dalam menangani
naratif Islam pengganas oleh barat. Dalam masa yang sama kumpulan
pengganas di Malaysia ingin mencetuskan konflik antara kaum di
Malaysia.

Peningkatan penguasaan China di Malaysia telah meningkatkan 3
permasalahan utama kepada negara ini iaitu sindiket kewarganegaraan
yang semakin kritikal, beban hutang yang meningkat dan risiko
keselamatan oleh kuasa besar di Laut China Selatan

DALAM NEGARA

Sebanyak 1,430 buah Komuniti Harapan Malaysia (KHM) telah ditubuhkan di seluruh negara bagi menyampaikan

maklumat daripada kerajaan dan memupuk semangat perpaduan dalam kalangan rakyat (Gambar: Borneo Post)

1.0 Pakatan Harapan tingkatkan langkah kukuhkan kedudukan
dalam Malaysia Baru

Kerajaan PH dilaporkan dalam usaha memperkukuhkan
kedudukannya di peringkat akar umbi khususnya di negeri yang
penguasaan PH adalah lemah. Menurut laporan daripada The Sun Daily,
PH akan menukar dan memperbaharui struktur Jabatan Kemajuan dan
Keselamatan Kampung (JKKK) kepada Majlis Pengurusan Komuniti
Kampung (MPKK) di negeri-negeri pembangkang seperti Sarawak,
Kelantan, Perlis, Terengganu dan juga Pahang. Langkah ini dilakukan
selepas penjenamaan semula di buat di negeri-negeri Pakatan Harapan.
Penstrukturan semula ini akan menyebabkan JKKK tertakluk kepada

dasar utama daripada kerajaan pusat.

Selain itu, kerajaan Pakatan Harapan juga akan menubuhkan
sebanyak 1430 buah Komuniti Harapan Malaysia (KHM) di seluruh
negara. Badan ini akan menjadi jurubicara bagi menyampaikan
maklumat daripada kerajaan dalam perkembangan terbaru yang di

buat. Daripada jumlah berkenaan, sebanyak 184 buah telah ditubuhkan



di Sarawak setakat 23 Ogos 2019. Penubuhan ini menyasarkan

penyampaian mesej propaganda di negeri-negeri pembangkang.

Seterusnya, DAP telah mewujudkan 12 cawangan baru di kawasan
majoriti Melayu dan Siam dengan menarik lebih 1,000 ahli baru. Berikut
merupakan perkembangan DAP di Kelantan dalam tempoh 2 bulan ini.
Sehingga kini, DAP mempunyai 38 cawangan berdaftar dan menyasarkan
45 buah cawangan di seluruh Kelantan sehingga ke penghujung tahun

2019.

DALAM NEGARA

ISU TERORISME DAN COUNTER-TERORISME

Ketua Penolong Pengarah Bahagian Anti Pengganas (E8) Cawangan Khas Bukit Aman Ayob Khan Mydin Pitchay,
berkata suspek berkenaan ditahan dalam operasi yang bermula 10 Julai hingga 25 September lalu

2.0 Konflik antara kaum dan agama jadi sasaran gerakan
pengganas di Malaysia, Malaysia tingkatkan Kkerjasama

antarabangsa dalam isu keganasan

Kumpulan pengganas di Malaysia yang ditangkap didakwa ingin
mencetuskan konflik antara kaum dan agama di Malaysia. Salah seorang
suspek yang berasal dari Malaysia disiasat sedang merancang serangan
ke atas ahli politik dan penganut bukan Islam atas alasan menindas
umat Islam dan membuat komen negatif terhadap Islam dan Melayu.
Tangkapan yang di buat melibatkan 16 orang suspek yang terdiri

daripada tiga orang warga tempatan, seorang warganegara India, dan 12



warganegara Indonesia. Operasi tangkapan pada kali ini merupakan
hasil kerjasama antara pasukan keselamatan Malaysia, Indonesia dan
Filipina.

Malaysia juga telah mengumumkan kerjasama dengan Pakistan dan
Turki bagi mewujudkan siaran televisyen berbahasa Inggeris bagi
memberi pandangan alternatif kepada naratif Islam yang dibawa oleh
Barat. Pengumuman ini di buat dalam satu majlis ketika persidangan
United Nation (UN). Rancangan ini akan dikelolakan oleh jabatan

pengurusan maklumat antara ketiga-tiga buah negara.

Selain itu, portal-portal akhbar liberal sedang mengangkat sentimen
ekstremisme-ekstremisme dalam politik dan agama di Malaysia yang
menggugat perpaduan keharmonian kaum. Hal ini berikutan kempen
Buy Muslim First (BMF) yang dibawa oleh gerakan Islam vyang
digambarkan mendiskriminasi perusahaan bukan Islam. Selain itu,
naratif ekstremisme ini diangkat atas penangkapan penganut agama

Syiah yang menyambut hari Asyura.

mwemms  KOMPAS EDISI 3

AN ANALISA BULANAN

DaIam jangka masa panjang, situasi konflik di Laut

Cina Selatan ini akan berakhir dengan dominasi satu
kuasa besar vyang tertentu. Dominasi ini akan
menentukan reka bentuk geopolitik, ekonomi dan

keselamatan di Asia Tenggara. *?
(Kompas Edisi 3/ ms 16)

DALAM NEGARA

ISU EKONOMI

FTSE

Russell

FTSE Russell kekalkan Malaysia dalam Indeks Bon Dunia, selepas perjanjian untuk liberalisasikan
pasaran tukaran asing

3.0 Malaysia terjerat dengan konsep pembangunan ekonomi

berasaskan hutang

Ringgit terus menyusut berbanding dolar AS pada minggu ini selepas
para pelabur kekal berhati-hati di hadapan keputusan FTSE Russell sama
ada untuk mengekalkan atau mengeluarkan bon Malaysia dalam Indeks

Bon Kerajaan Dunia (WGBI).

Menurut laporan daripada The Malaysian Reserve, Bank Negara
Malaysia masih lagi menjalankan rundingan bersama agensi penarafan
FTSE Russell untuk mengekalkan Malaysia dalam WGBI. Antara
sebahagian isi rundingan adalah liberalisasi Polisi Tukaran Asing.
Malaysia menerima penarafan 2 dan memasuki indeks tersebut sejak
tahun 2004 dan berpotensi untuk diturunkan penarafan kepada 1. Jika
Malaysia dikeluarkan daripada penarafan tersebut pelabur asing akan
mengeluarkan modal daripada pasaran Malaysia. Sepanjang tahun lepas,
sebanyak RM 28.1 bilion telah dikeluarkan pelabur daripada pasaran

Malaysia.



Dalam perkembangan lain, langkah Bank Negara Malaysia (BNM)
menurunkan kadar dasar semalaman (OPR) sebanyak 25 mata asas
kepada 3.009% . Pelarasan ke atas OPR dilakukan bagi melindungi tahap
monetary accommodative. Langkah itu dilihat bagi menyuntik
pembangunan negara dan menggalakkan lagi pinjaman dari sektor-
sektor seperti pembinaan dan pembuatan. Selain itu, hutang isi rumah
Malaysia masih lagi berada di dalam paras yang tinggi. Menurut sumber
laporan daripada The Sun Daily, jumlah hutang isi rumah negara adalah
82.2% daripada Kkeseluruhan KDNK negara. Pinjaman perumahan

mencatatkan peratusan jumlah hutang isi rumah tertinggi di kalangan

rakyat Malaysia.

DALAM NEGARA

ISU PENCHINAAN

Isu warganegara China di Malays1a, Mou pelaburan syarikat China dengan syarikat tempatan, hasrat pelobian

syarikat China terhadap hartanah di Malaysia adalah antara perkembangan isu Penchinaan di Malaysia

4.0 Jaringan sindiket kewarganegaraan oleh rakyat China di

Malaysia kritikal, solusi baru kerajaan tidak beri penyelesaian

Malaysia telah mengumumkan solusi baru bagi menangani sindiket
kewarganegaraan oleh rakyat China di negara ini. Jabatan Imigresen
Malaysia telah melakukan kerjasama dengan Imigresen China bagi
menangani isu warganegara China di Malaysia. Kerjasama ini

memfokuskan rakyat China yang menyalahgunakan pas lawatan dan



menetap lebih daripada tempoh masa yang dibenarkan di Malaysia.

Namun begitu, tiada perincian kepada kerjasama ini termasuklah
pengkhususan kepada sindiket Kkewarganegaraan yang kritikal.
Perkembangan ini merupakan usaha yang baru dilakukan setelah isu
pencerobohan warga China ke Malaysia telah melebihi ratusan ribu

orang dan berlarutan hampir 17 tahun sejak dari tahun 2003.

Selain itu, Kementerian Dalam Negeri (KDN) telah mengumumkan
langkah drastik bagi masalah sindiket MyKad dengan mewujudkan bank
data asid deoksiribonukleik (DNA) dalam sijil lahir. Maklumat DNA setiap
rakyat Malaysia akan direkodkan sejak daripada lahir sebagai
penyelesaian kepada kelompangan sistem kerakyatan Malaysia. Namun
begitu, seperti di negara lain, bank DNA mendatangkan risiko
keselamatan yang lain selain data tersebut dieksploit oleh syarikat

korporat bagi perniagaan mereka.

Berikutan kes sindiket warganegara China di Pulau Pinang, pihak
PDRM mengumumkan jaringan sindiket MyKad mempunyai pelbagai
lapis 'orang dalam' yang bersubahat dalam Jabatan Pendaftaran Negara
(JPN). Kenyataan ini di buat oleh Ketua Polis Penang, T. Narenasagaran.
Selain itu, kebocoran data sebanyak 46 juta penumpang Malindo Air juga

disebabkan wujud orang dalam yang bersubahat.

5.0 Syarikat China terus menjerat Malaysia dengan perangkap

hutang dan pelaburan

Menurut laporan The Edge, syarikat China, Chinese Integrated
Construction Company Pacific Construction Group Ltd (CPCG) telah
menandatangani MOU pelaburan dengan anak syarikat kerajaan Negeri
Terengganu Terengganu Jiangsu Trade Organisation (TJTO) bernilai RM 3
bilion di China-Asean Expo 2019. Pelaburan itu melibatkan beberapa
projek pembangunan industri, zon perdagangan bebas cukai, dan projek
perumahan. Pelaburan yang disifatkan sebagai strategik oleh syarikat
China tersebut adalah selari dengan pelan pembangunan wilayah-
wilayah di sepanjang kawasan jajaran ECRL. Sebelum ini CPCG telah
melaksanakan beberapa projek pelaburan di Sabah dengan kos sebanyak

RM 200 juta. Syarikat itu menyasarkan projek pembangunan sebanyak



RM 10 bilion untuk dekad akan datang yang mana 65% peruntukkan

adalah dalam sektor infrastruktur dan pembinaan.

Selain itu, dalam laporan The Borneo Post, kerajaan negeri Sabah
juga turut mempromosikan agar negeri tersebut menjadi hub pelaburan
utama China di rantau Asia Tenggara. Tangau, Timbalan Ketua Menteri
Sabah berkata, China akan beroleh banyak manfaat jika membina hub
logistik di Sabah kerana kawasan Borneo memiliki penduduk seramai 60
juta orang dan 1.6 juta kilometer persegi. China juga akan beroleh
manfaat hasil dari perpindahan ibu negeri Indonesia yang baru ke

Kalimantan Timur.

Dalam perkembangan lain, menurut The Malaysian Reserve anak
syarikat Khazanah, Cenergi Re Sdn Bhd menerima pinjaman hutang
daripada MIDF Amanah Investment Bank Bhd dan juga China
Construction Bank Malaysia Bhd untuk membina 9 Plan Biogas bagi
menghasilkan 86 MW kuasa elektrik. Hal ini berikutan perjanjian
Malaysia dengan badan dunia seperti UN untuk mencapai sasaran 20%

daripada penghasilan tenaga daripada tenaga boleh diperbaharui.

6.0 Syarikat hartanah China dalang di sebalik pemerolehan

hartanah Malaysia oleh warga China dan Hong Kong

Syarikat hartanah China meletakkan kejayaan menguasai pasaran
hartanah Hong Kong sebagai pintu masuk untuk memasuki pasaran
hartanah Malaysia. Perkara ini diakui oleh pengarah pengurusan Vanke
Service Co Ltd, Log Lin di Shenzhen. Vanke Service menyasarkan
penguasaan hartanah di Hong Kong akan bermula pada tahun 2020

seterusnya akan beralih ke pasaran hartanah di Malaysia.

Vanke Service adalah syarikat yang dimiliki oleh Shenzhen Metro
Group yang merupakan sebuah syarikat pemilikan China. Dalam satu
mesyuarat di Shenzhen, sekitar 100 syarikat pemilikan China berikrar
dan digesa untuk meningkatkan pelaburan serta menguasai kedudukan
strategik ke atas syarikat-syarikat Hong Kong. Percaturan yang
dikelolakan oleh State-owned Assets Supervision and Administration

Comimission (SASAC) China membolehkan syarikat pemilikan China

mempunyai kuasa mengawal ekonomi Hong Kong. Antara sektor yang
diberi perhatian dalam percaturan ini adalah dalam sektor hartanah dan

pelancongan.

Dalam masa yang sama, Persatuan syarikat hartanah Malaysia
menyokong langkah kerajaan menjual hartanah mewah kepada warga
luar khususnya dari China dan Hong Kong. Persatuan yang dianggotai
oleh ratusan syarikat hartanah milik orang China menganggap jumlah
jualan 6000 unit setahun pada ketika ini adalah sedikit dan perlu
ditingkatkan. Seperti di Singapura dan Thailand, syarikat hartanah di
negara itu akan bekerjasama dengan syarikat hartanah China bagi

penjualan aset mewah kepada warga China.

LUAR NEGARA

ISU PENCHINAAN

7\ /A

Sejak 3 Julai 2019, Haiyang Dizhi 8, sebuah kapal penerokaan geologi China telah beroperasi di perairan wilayah

milik zon ekonomi khas Vietnam, berhampiran Tu Chinh - Vung May (Vanguard Bank - Rifleman Bank).

7.0 Pengaruh politik dan penguasaan wilayah oleh China undang
campur tangan negara kuasa besar dalam keselamatan Laut China

Selatan

Dalam perkembangan terbaru dalam isu Laut China Selatan (LCS), China

didakwa akan meluaskan penguasaan wilayah sebelum menandatangani

Code of Conduct. Dalam hal ini, beting pasir Scarborough di wilayah
perairan Filipina dilaporkan berada dalam perancangan penguasaan
China sebelum Duterte menamatkan tempoh menjadi Presiden Filipina.
Perkara ini bertitik tolak selepas pengumuman Filipina secara rasmi

untuk bekerjasama dengan China dalam eksplorasi minyak di LCS.

Dalam masa yang sama China National Offshore Oil Corporation
(CNOOC) dilaporkan telah meningkatkan kapasiti teknologi eksplorasi
minyak dan gas laut dalam di LCS. Perkembangan ini memberikan China
pengaruh strategik kepada kerjasama ekonomi antara negara dan
penguasaan sumber di wilayah itu. Syarikat eksplorasi minyak China
berjaya mengatasi masalah suhu dan tekanan yang selalunya menjadi

penghalang kepada penguasaan sumber tenaga laut dalam.

Selain itu, Kapal penyelidikan China, Haiyang Dizhi 8 atau Marine
Geology 8 mula beroperasi bagi pemetaan sumber dan kajian perairan di
sekitar pulau buatan China di LCS. Menurut Marine Traffic, kapal itu telah
berlabuh di Vanguard Bank sebelum bergerak ke arah Fiery Cross Reef.
Pemetaan sumber dan kajian di Vanguard Bank bertujuan bagi
persediaan kerjasama eksplorasi minyak dengan syarikat minyak Russia,

Rosneft.

Respons daripada perkembangan China di LCS, terdapat analisis
yang menyebut negara kuasa besar seperti British, France dan Germany
dijangka akan menurunkan kapal perang di LCS. Tindakan negara kuasa
besar ini adalah bagi mendapatkan kedudukan geopolitik yang strategik
dalam konflik di wilayah itu selain pemerolehan sumber tenaga. Analisis
yang dilakukan oleh Van Der Putten ini berdasarkan rentetan kenyataan

bersama negara-negara ini yang menyentuh soal keselamatan LCS.

